
Տեղեկանք-հիմնավորում
2025 թվականի համար ՀՀ Լոռու մարզի Փամբակ համայնքի տեղական տուրքերի և վճարների տեսակներն ու դրույքաչափերը սահմանելու մասին որոշման նախագիծը կազմվել է «Տեղական տուրքերի և վճարների մասին», «Աղբահանության և սանիտարական մաքրման մասին» Հայաստանի Հանրապետության օրենքներին համապատասխան։

ՏԵՂԱԿԱՆ ՏՈՒՐՔԵՐ
«Տեղական ինքնակառավարման մասին» ՀՀ օրենքի 86-րդ հոդվածի 2-րդ  մասի             «բ»  կետերին համապատասխան`  Փամբակ համայնքի  բյուջեի ձևավորման  աղբյուր են հանդիսանում նաև տեղական տուրքերը /օրենքի նշված դրույթը ամրագրված է նաև «Հայաստանի Հանրապետության բյուջետային համակարգի մասին» ՀՀ օրենքի 28.1-րդ հոդվածում/: «Տեղական տուրքերի և վճարների մասին» ՀՀ օրենքի 8-րդ հոդվածի 3-րդ մասին, 11-րդ հոդվածի 1-ին մասին համապատասխան` տեղական տուրքերը համայնքի ղեկավարի ներկայացմամբ, կիրառելով օրենքով սահմանված համապատասխան գործակիցներ, սահմանում է համայնքի ավագանին` համայնքի տարեկան բյուջեն հաստատելուց առաջ: Հիմք ընդունելով վերը շարադրվածը, ինչպես նաև կիրառելով «Տեղական ինքնակառավարման մասին» ՀՀ օրենքի 18-րդ հոդվածի 1-ին մասի 18-րդ կետը` որոշման նախագծով սահմանվել են 2025 թվականի համար ՀՀ Լոռու մարզի Փամբակ համայնքում տեղական տուրքերի և վճարների տեսակներն ու դրույքաչափերը:
«Տեղական տուրքերի և վճարների մասին» ՀՀ օրենքի 12-րդ հոդվածով սահմանված են, ըստ տուրքերի տեսակների, տուրքերի նվազագույն և առավելագույն դրույքաչափերը: 2025թ-ի համար տեղական տուրքեր սահմանվել է 20 կետով: 

ՏԵՂԱԿԱՆ ՎՃԱՐՆԵՐ

Համաձայն  «Տեղական  տուրքերի  և   վճարների   մասին  Հայաստանի Հանրապետության օրենքի 3-րդ հոդվածի՝ տեղական վճարը տեղական ինքնակառավարման մարմինների սեփական լիազորությունների շրջանակներում համայնքի կամ համայնքի պատվերով մատուցած ծառայությունների համար համայնքի բյուջե կամ բյուջեի բաղկացուցիչ մաս կազմող, օրենքի համաձայն բացված արտաբյուջետային միջոցների հաշվին վճարվող, օրենքի դրույթների հիման վրա ավագանու սահմանած պարտադիր գանձույթ է։                                                                    
2025թ-ի համար ՀՀ Լոռու մարզի Փամբակ համայնքի տարածքում տեղական վճար սահմանվել է 18 կետով: 
Օրենքով սահմանված կարգով Փամբակ համայնքում 2025 թվականի համար առաջարկվող (նախատեսվող) տեղական վճարների դրույքաչափերը ներկայացվում է Փամբակ համայնքի ավագանու որոշման նախագծի N 1 և 2 հավելվածների համաձայն:     
   

